
IMIYALELO KWABAHLOLWAYO
1. Fundisisa kahle imiyalelo ngaphambi kokuba uphendule imibuzo.
2. Bheka kokuqukethwe ngezansi uphawule izinombolo zemibuzo ebhekiswe

emsebenzini owufunde phakathi nonyaka.

3. I-eseyi yakho yemibhalo kumele ibe ngamagama aphakathi kwayi-190 kuya
kwangama-240.

4. Emibuzweni emifishane, uzoholwa imiklomelo enikezwe embuzweni ukuthi
impendulo yakho kufanele ibe yinde kangakanani.

5. Bhala izinombolo zezimpendulo zakho ngale ndlela ezibhalwe ngayo
emibuzweni.

6. Bhala ngesandla esibonakalayo nesifundekayo.

7. Qala ISIQEPHU NESIQEPHU ekhasini ELISHA.

8. Kulindeleke ukuba uphendule imibuzo EMIBILI kunoma yiziphi izincwadi

ezimbili. Akungathathwa imibuzo emibili encwadini eyodwa.

9. QAPHELA: Uma ukhetha ISIQEPHU D phendula imibuzo ngezinkondlo
EZIMBILI.

Akuvumelekile ukukopisha leli phepha Pheqa ikhasi

OKUQUKETHWE:

Leli khasi lizosiza abafundi ukukhetha imibuzo abafisa ukuyiphendula.

ISIQEPHU A: INOVELI

Phendula noma yimuphi umbuzo OWODWA

IZINOMBOLO ZEMIBUZO IMIBUZO AMAMAKI

1. Kusinda kwehlela endodeni | Umbuzo omude 35
NOMA

2. Kusinda kwehlela endodeni | Umbuzo omfishane | 35
NOMA

3. Umshado | Umbuzo omude | 35
NOMA

4. Umshado | Umbuzo omfishane | 35

ISIQEPHU B: UMDLALO

Phendula noma yimuphi umbuzo OWODWA

5. Isiko nelungelo | Umbuzo omude | 35
NOMA

6. Isiko nelungelo | Umbuzo omfishane \ 35
NOMA

7. Ababulali benyathi | Umbuzo omude \ 35
NOMA

8. Ababulali benyathi | Umbuzo omfishane \ 35

ISIQEPHU C: I1ZINDABA EZIMFUSHANE

Phendula noma yimuphi umbuzo OWODWA

9. UNozimoto | Umbuzo omude | 35
NOMA
10. Lapho Kukhona Uthando | Umbuzo omfishane | 35

ISIQEPHU D: IZINKONDLO

Phendula noma yimiphi imibuzo EMIBILI

11. Izimomondiya | Umbuzo omfishane | 17
NOMA

12. Siphukuphuku Ndini | Umbuzo omfishane | 17
NOMA

13. Sezibuya Inhlazane | Umbuzo omfishane \ 17
NOMA

14. Nonkululeko | Umbuzo omfishane \ 17

Akuvumelekile ukukopisha leli phepha Pheqa ikhasi

NSC

ISIQEPHU A: INOVELI

Phendula umbuzo OWODWA kulesi sigephu. Uma ukhetha umbuzo omude bhala
ngamagama ayi-190 kuya kwangama- 240.

UMBUZO 1: KUSINDA KWEHLELA ENDODENI — SJ Mchunu

Ukusebenza kanzima kuyaphumelelisa empilweni. Ngokubhekisa kuManyoba veza
ukuthi lo mlingiswa uyiggamisa kanjani le ndikimba.

NOMA
UMBUZO 2: KUSINDA KWEHLELA ENDODENI — SJ Mchunu

Funda isigeshana esingezansi bese uphendula imibuzo elandelayo.

Okubuhlungu kakhulu ngale ndaba ukuthi abazali balezi zingane abakaze baye kulezi
zindawo abaya kuzo namuhla. Kubona bobabili kwake kwaba lukhuni ukuyicabanga le
nto ebenzakalele uma sekufika isikhathi sokuthandaza ebusuku, nakhu phela umama
uyena owayegala iculo njalo uma sekuthandazwa. Abantwana abakucabanganga
lokhu ngesikhathi bebahlukanisa abazali babo. Izingane zona azithandazi uma
sezilala, zimane zizilalele nje. Kungakapholi maseko nje umama waxabana
nomalokazana wakhe ngoba akakwazanga ukungasho ukuthi akuthandazwe. "Hawu!
Bantabami, asisathandazi sibonge iNkosi sihambe kwangaba bikho zingozi endleleni?
Ngicela sithandaze bantabami, njengenjwayezi.” Bathandaza ngelanga lokugala
kodwa ngelesibili kwala kumalokazana.

"Weyise kaThembalihle! Ake ukhulume nomama wakho umtshele ukuthi
asizukutshelwa uyena thina ukuthi senzeni ngasikhathi sini, kukwami lapha. Uma
efuna ukwenza into ayithandayo, akaphindele eMdlovana emzini wakhe. Hhayi lapha
kwami."

"Kulungile mtakwethu ngizokhuluma naye. Kodwa ungakhohlwa ukuthi omama ilo
kwathi nhlo abalali bengathandazile. Bakholwe ngempela. Bangeke bahlukane
nomthandazo noma ungathini.” Kuphawula uFanyana ecikeka yile nkulumo emenza
abe umhedeni, ebe ekhulele emzini wamakholwa impilo yakhe yonke. Pho
lwalungafakwa entombini yakwaNene lwalubuya nodaka. Yayishintsha manje nje,
liguqubale emini lingahlomile.

2.1 Ngobani laba ababebhekene nobunzima okukhulunywa ngabo kulesi
sigeshana?

2.2 Yibuphi lobu bunzima ababebhekene nabo?

2.3 Ubani owasala emzini wabo ngenkathi bethathwa izingane zabo?

2.4 Nikeza amagama azo zonke izingane zikaManyoba.

2.5 lyiphi ingane eyathatha unina?

Akuvumelekile ukukopisha leli phepha Pheqa ikhasi

[35]

(2)
(2)
(1)
(5)
(1)

2.7

2.8

2.9

2.10

2.11

2.12

2.13

2.14

Akuvumelekile ukukopisha leli phepha

NSC

UManyoba wazithuthukisa kanjani ngenkathi esasebenza ukuze athole
umsebenzi ongcono? Bhala amaphuzu AMATHATHU.

Nikeza izinto EZIMBILI okubonakala ukuthi yizona ezagqugquzela uManyoba
nezinsizwa ukuba bafunde ngenkathi besebenza efemini.

lyiphi inhlanhla eyehlela uManyoba emva kwayo yonke inhlupheko
ayebhekene nayo?

Ngabe uManyoba wazijezisa kanjani izingane zakhe emva kokuphuma
ekuhluphekeni?

Ngokubona kwakho kwakufanele yini ukuthi uManyoba azijezise ngale ndlela
izingane zakhe? Sekela impendulo yakho.

Izingane uma sezigedile esikoleni sezisebenza ziyaye zithathele abazali
izingumo ngempilo yabo. Uyavumelana noma uyaphikisana nalesi
sitatimende? Sekela impendulo yakho.

Yini eyenza sicabange ukuthi kwakungafanele ashiywe ngaphandle
amakhosikazi amadodana kaManyoba ngesikhathi kuthathwa isinqumo
sokondla abazali? Sekela impendulo yakho ngamaphuzu AMATHATHU.

Esigabeni sesibili sesigephu esingenhla, tomula amagama akhombisa
ubandlululo.

Qondanisa UHLU A NOHLU B.

UHLU A UHLU B
2.14.1 llo kwathi nhlo A kungakadluli isikhathi eside
2.14.2 Kungakapholi maseko B intombi enhle itholakala
ekuhambeni

2.14.3 Alufakwa lubuya nodaka

C kusukela kudala nje

2.14.4 Umalokazana

D iihlomile

2.14.5 Liguqubele

E intombi ayazi lapho iyoshada
khona

F umlobokazi

G unolaka

5x1)

NOMA

Pheqa ikhasi

3)

(2)

(2)

(2)

(2)

3)

3)

(2)

(5)
[35]

NSC

UMBUZO 3: UMSHADO - N Zulu
Kuyenzeka empilweni umuntu abhekane nezinkinga okufanele azixazulule. Chaza
ukuthi izehlakalo/izigameko ezivelela uBhekani zisiggamisa/zisifakazela kanjani lesi
sitatimende esingenhla.

NOMA
UMBUZO 4: UMSHADO - N Zulu

Funda isigeshana esingezansi bese uphendula imibuzo elandelayo.

Imicabango eyamfikela lapho uBheki yamvezela ngokusobala ukuthi uthando lukaTholi
luyamngoba. Wathikamezwa ukuhona kukaTholi owayeselele. Wacabanga ukuthi
sengathi ubuntu bukaTholi bufuna ukulungiswa. Bamngoba ubuthongo. Waphupha
uyise sengathi ungenisa abantu esangweni. Abanye uyabangenisa abanye
uyabavimbela. Kuthe uma kufika intokazi yezingubo ezimnyama, wavimba uyise.
Uthe ephaphama uBheki, kwasho ukuthi sekusile.

"Sengihamba Tholi."

"Usuhamba kanjalo Bheki? Woza uzovalelisa wakwami, isikhathi siningi ngoba awuyi
emsebenzini."

"Kuningi okufanele ngikwenze ngoba usuku lomsebenzi kusasa."

Abuyele kuTholi uBheki. Afike agabule esihlathini. Aphume ahambe. Into ethanda
ukumxaka uBheki ukulala okungaka kukaTholi. Kwakungakaze kwenzeke ukuthi uma
uBheki esehamba uTholi angavuki. Wasola iphungana alizwe emlonyeni kaTholi
obekungathi elamambawu.

"Uma uTholi ephuza ngempela, kuyofuneka ngimtshele emehlweni ukuthi phansi
utshwala.” Asho uBheki aze ashaye isibhakela ngesandla. Acabange ukuthi yena
unina angathini eganwa isidakwa.

Afike ekhaya uBheki. Unina usevukile.

"Ufuna ukuya esontweni lasekuseni yini mama, wavuka kangaka?"

"Angilalanga uyihlo."

"Usefunani futhi manje?"

"Uthi yini le elotsholwayo?" Athule uBheki. Axakeke nje ukuthi usho ukuthini unina.
Abuke unina futhi uBheki; aze ahwage impela.

"Kodwa wena Bheki inkinga yakho ikuphi ngoba abantu bonke bathi lo mfelokazi
uyisidakwa kabi nje?"

"Angikwazi lokho mina."

"Kufanele ungakwazi phela wena. Angithi ukuphethe ngezandla ezithofozelayo.
Kwazi bani? Kokunye kade ekushaye ngomandangaphakathi.”

4.1 Yini eyenza uBheki asole ukuthi uTholi uyaphuza? Bhala amaphuzu
AMABILI.
4.2 Ngokucabanga kwakho uyise kaBheki uyivimbelani intokazi yezingubo

ezimnyama?

Akuvumelekile ukukopisha leli phepha Pheqa ikhasi

[35]

(2)

(2)

4.12

Akuvumelekile ukukopisha leli phepha

NSC

Yini eyenza ukuthi umalume kaBhekani aphoxeke uma ezwa ukuthi umshana
wakhe ufuna ukushada noTholakele? Bhala OKUBILI.

Chaza ukuthi kusho ukuthini lokhu okulandelayo njengoba kusetshenziswe
esigeshini:

44.1 Ukungotshwa wuthando
4.4.2 Ukuba ngumfelokazi
4.4.3 Ukutshela emehlweni

Ukwenzenjani ukushaya umuntu ngomandangaphakathi?

Ngabe kungumbono noma kuyiginiso ukuthi uTholakele wayedla
izidakamizwa? Sekela impendulo yakho.

UPamella uvezwe njengomlingiswa onjani? Nikeza amaphuzu AMATHATHU.

Kwenzekani ngenkathi uBhekani evakashele uTholakele emfica ehlel
noBhatomu? Bhala amaphuzu AMANE.

Nikeza izehlakalo/izigameko ezitholakala ekugcineni kwale novel
ezingalindelekile. Bhala ngamaphuzu AMATHATHU.

Yini ekhombisa ukuthi uSifiso ungumngane kaBheki onolwazi ngoTholakele?
Bhala amaphuzu AMABILI ukwesekela lesi sitatimende.

Uthini umyalezo otholakala kule noveli?

Qondanisa UHLU A NOHLU B.

UHLU A UHLU B
4.12.1 Ukuxaka A yeka ukuphuza
4.12.2 Ukuthikameza B izandla ezithambile
4.12.3 lIzandla ezithofozelayo C ukudida
4.12.4 Bamngoba ubuthongo D ukuphazamisa
4.12.5 Phansi utshwala E ukuzumeka kakhulu
F izandla ziyagezana

5x1)

AMAMAKI ESIQEPHU A:

Pheqa ikhasi

(2)

(2)
(2)
(2)

(2)

(2)
3)

(4)

3)

(2)
(2)

(5)
[35]

ISIQEPHU B: UMDLALO

Phendula umbuzo OWODWA kulesi sigephu esilandelayo. Uma ukhetha umbuzo
omude bhala ngamagama ayi-190 kuya kwangama- 240.

UMBUZO 5: ISIKO NELUNGELO — N Zulu
Ukungahlonishwa kwamalungelo kudala ukungezwani phakathi kwabantu. Chaza
ubhekisa kuThenjiwe ukuthi ukwengaba kwakhe ukushada noDumisani
kulubhebhethekisa (kulughuba) kanjani udweshu olutholakala kulo mdlalo.

NOMA
UMBUZO 6: ISIKO NELUNGELO — N Zulu

Funda isigeshana esingezansi bese uphendula imibuzo elandelayo.

(UThenjiwe noDumisani bahlezi endlini bayaxoxa)
Dumisani:  Awubheke ucishe wona ubuhle nobumnandi bendumezulu yomshado.

Thenjiwe:  Eqinisweni njalo ngangingaboni impela ukuthi singasuke silandele isiko
bese siyathandana. Namanje ungathi ngiyaphupha.

Dumisani  Uma ubheka uthi umfowethu ungibeka icala ngalesi senzo sethu?

Thenjiwe: Noma ngabe wayediniwe, naye engafuni ngikugane, kodwa ubaba
ngendlela achaza, washweleza ngayo, nomufi weneliswa.

Dumisani: Kodwa wawutholaphi lo shevu owawuthi ungijuga nhgawo?

Thenjiwe: Ngicela ungabe usayikhuluma leyo ndaba, ingenza ngibe namabhloni
amangalisayo.

Dumisani: Abahlola leliya tiye bathi ukuba ngake ngalighabula kanye, inggakala
yayiyobheka ezulwini.

Thenjiwe: Ngasuke ngavukwa inzondo embi, idalwa ukuthi uSipho wayefe ngenxa
yakho.

Dumisani:  Kanti nihlobene kanjani noSipho?

6.1 Ngubani umufi okukhulunywa ngaye kulo mdlalo futhi wabulawa yini?

6.2 Lo mufi okukhulunywa ngaye ingabe uhlobana kanjani nalaba balingiswa
abalandelayo:

6.2.1 uDumisani
6.2.2 uThenjiwe

Akuvumelekile ukukopisha leli phepha Pheqa ikhasi

[35]

(2)

(1)
(1)

6.3

6.4

6.5

6.6

6.7

6.8

6.9

6.10

6.11

6.12

6.13

kwenggakala D ukushona
6.13.4 Ukuzithela ngabandayo E ukuzithoba
6.13.5 Ukufaka isandla F ukunganaki
5x1)
NOMA
Akuvumelekile ukukopisha leli phepha Pheqa ikhasi

NSC

Ngonjani umshado oyindumezulu?
Chaza ukuthi yiliphi isiko okukhulunywa ngalo kulesi sigeshana.

UThenjiwe wawusebenzisa kanjani futhi wayewusebenziselani ushevu
kuDumisani?

USipho waba namthelela muni ekutheni bagcine beshadile oThenjiwe
noDumisani?

Bhala ighaza elabanjwa yilaba badlali abalandelayo empilweni kaThenjiwe:

6.7.1 uGugu
6.7.2 uNondumiso

Ngubani ummeleli kulo mdlalo? Sekela impendulo yakho ngamaphuzu
AMABILI.

llungelo likaThenjiwe lokuzikhethela umuntu amthandayo alihlonishwanga.
Sekela lesi sitatimende ngamaphuzu AMANE.

Chaza ngodweshu olwalukhona phakathi kukaDumisani noSipho. Bhala
amaphuzu AMATHATHU.

Ngabe IQINISO noma UMBONO ukuthi uma ungumakoti emzini bakwenzisa
noma ngabe yini abafuna uyenze ngokwalo mdlalo? Sekela impendulo
yakho.

UThabi wamsindisa kanjani uDumisani emzamweni wokubulawa
nguThenjiwe?

Qondanisa UHLU A NOHLU B.

UHLU A UHLU B

6.13.1 Umvundla ziyowunganda A ukuzifaka enkingeni
phambili
B ukusiza
6.13.2 Ukuzidonsela amanzi
ngomsele C uma wenza into ngenkani
uyohlangana nenkinga
6.13.3 Ukubheka ezulwini

(2)
(2)

(4)

(@)

(1)
(1)

3)

(4)

3)

(2)

(2)

(5)
[35]

UMBUZO 7: ABABULALI BENYATHI — RM Mngadi
Ukwengaba ukuzehlisa (ukuzithoba) kuletha ukungezwani phakathi kwabantu. Chaza
ubhekise kuDuma ukuthi ukwengaba kwakhe ukuyozehlisa enkosini uShandu
kulubhebhethekisa (kulughuba) kanjani udweshu olutholakala kulo mdlalo

NOMA
UMBUZO 8: ABABULALI BENYATHI — RM Mngadi

Funda lesi sigeshana esilandelayo bese uphendula imibuzo engezansi.

(Ikhansela uDuma lihamba okhalweni, liphethe umbhobho limemezela
ngomhlangano.)

Duma: Umhlangano womphakathi! Umhlangano womphakathi, ngoMggibelo
mhla ka-6 kuyo le nyanga! Wozani esikoleni eNdabuzekwayo ngehora
lokugala emini! (awuphindaphinde umyalezo)

(Khona manjalo kughamuke induna uDlamini)

Dlamini: (Ngokuthukuthela) Hheyi! Hheyi wena, njengoba uklabalasa, uklewula
nje, ngabe uyicelile imvume kuNdabezitha?

Duma: (Akhulume ngombhobho. Uyachitha ngesandla sokhohlo)
Maye! Yimihlola vyini? Ngicelile? Ngiceleni mina? Kanti mina
ngakhethelwani? Kanti yini umsebenzi wekhansela?

Dlamini: (Intukuthelo iyenyuka uze akhombe ngenduku) Hheyi! Hheyi wena Duma
ndini! Kanti ngubani inkosi yale ndawo? Akukhona elokishini lapha.
Hamba uyokwenza intando yeningi ekhweni lakho kwaMashu, hhayi
lapha! Thina sinenkosi esiphethe lapha.

Duma: (Ayeke ukukhuluma ngombhobho kodwa nakuye yenyukele intukuthelo)
We Dlamini! Mina ngakhethwa ngabantu! Abantu sebakhuluma! Wena
usaququbele ehlathini lokungazi! Ngiyeke ngenze umsebenzi wami mina.
Abantu bafuna intuthuko. Khohlwa nduna!

Dlamini: (Uthukuthele uyabila. Ukhomba uDuma ngenduku) Uthini? Uthi
ngikhohlwe? Wena awuzikhohliwe usuyinkosi! Empeleni ngubani inkosi
lapha? Nguwe?

Duma: (Achithe izandla) Angazi! Lokho okuthandayo! (akhulume embhojeni ebe
eghubeka nokuhamba) Umhlangano womphakathi! Wozani nizokuzwa
ngentuthuko! (aze ayosithela)

Dlamini: (Eya ngalapho kusithele ngakhona uDuma. Naye uyamemeza)
Uyadakwa! Uyadakwa, akukho mhlangano ozohlangana lapha! (asithele
naye)

Akuvumelekile ukukopisha leli phepha Pheqa ikhasi

[35]

Akuvumelekile ukukopisha leli phepha

NSC

Mlayezo muni owawumenyezelwa nguDuma ngombhobho?
Chaza lokhu okulandelayo:

8.2.1 Ukuququbala ehlathini lokungazi.

8.2.2 Awuzikhohliwe usuyinkosi.

8.2.3 Uthukuthele uyabila.

UDuma ungumlingiswa onenkani. Sekela ngamaphuzu AMANE atholakala
esigeshini ukufakazela lesi sitatimende.

Yini ekhombisa ukuthi lo mdlalo uphathelene nezombusazwe/nezepolitiki?
Sekela impendulo yakho ngamaphuzu AMABILI.

Chaza ukuthi ukushaywa kukaMbandlwa kuyishintshe kanjani indlela
uMaShezi abuka ngayo izinto.

Kulo mdlalo yini eyenza uDuma athi akekho umuntu ongaphezu komthetho
kulelizwe?

UDlamini uthi uDuma uyaklabalasa, uyaklewula. Chaza ukuthi le nkulumo
iveza uDlamini engumlingiswa onjani, sekela ngamaphuzu AMABILI.

Bhala indlela esetshenziswayo uma kubekwa ikhansela.

Lo mdlalo othi 'Ababulali Benyathi' uluhlobo luni? Sekela impendulo yakho
ngamaphuzu AMATHATHU.

Kwenzekani esiphethweni salo mdlalo? Qala lapho uDuma efika esibhedlela
esilele inkosi uShandu. Bhala amaphuzu AMANE.

Qondanisa UHLU A NOHLU B.

UHLU A UHLU B
8.11.1 uMaNgema A unobhala wekhansela
8.11.2 uMazizi B inkosikazi yenduna
8.11.3 uMbandlwa C wafunda oHlange
8.11.4 uMaShezi D wagegeshelwa ukuba nguthisha
8.11.5 uMaMsomi E isithakazelo sikaDlamini
F isithakazelo sikaShandu

(5x1)

AMAMAKI ESIQEPHU B:

Pheqa ikhasi

(1)

(2)
(2)
(2)

(4)

(@)

(2)

(2)

3)
(2)

(4)

(4)

(5)
[35]

ISIQEPHU C: I1ZINDABA EZIMFUSHANE
IZINYEMBEZI ZOTHANDO — DBZ Ntuli (Umbhleli)

Phendula umbuzo OWODWA kulesi sigephu esilandelayo. Uma ukhetha umbuzo
omude bhala ngamagama ayi-190 kuya kwangama- 240.

UMBUZO 9: Unozimoto — NAP Khumalo

Umuntu ongalaleli ugcina esengene enkingeni enkulu. Chaza ubudlelwane obukhona

phakathi komlingiswa onguKaMaseko kanye nendikimba ukufakazela le nkulumo

engenhla. [35]
NOMA

UMBUZO 10: Lapho Kukhona Uthando — NE Mbese

Funda isigeshana esingezansi bese uphendula imibuzo elandelayo.

"Hawu, uSisi yena uyaphi?" kubuza lolo nggazu Iwensizwa. lluhlaza ngebala.
Inentshebe nehwanga nje. Isho ngamazinyo amhlophe gwa. lyabukeka. Imfanela
nomuntu ake ambona. Konje uzothi wayeyibonaphi? USebenzile ajabuliswe ukuthi
kanti kukhona owazi isiZulu! "Uyavakasha noma mhlawumbe?"

Ahleke kuze kuvuthwe izihlathi uSebenzile. "Ngiya kobona emzini engizoshadela
kuwona."

"Shono bo! Yaze yaba nenhlanhla le nsizwa bo! Kodwa mina bengizozilandela
mathupha.” Ibisikwitiza idlulisela inkulumo kubahlobo bayo. Kuhlekwe kuthi woklo!
Bathi ukuxoxaxoxa okungasho lutho. Cha-ke, kughutshekwe nohambo, insizwa lena
ibe ningi lapha eduze kwakhe ibuye iyoxoxa nabakubo.

Lathi liyoshona ilanga, sasishosholoza kwezikude izinkalo lezi. Usuzwa nangomoya
ukuthi amanye amazwe esesiguduza kuwo manje. Sekulalwa, behlukaniswa.
Abaselisa bakhishelwa kwenye indlu, kodwa bathenjiswa ukuthi kuzothi kungasa
babuye baghubeke nokuhlalisana ndawonye. Noma sekulalwa ubukwitikwiti.

USebenzile yena akalalanga wuthando Iwesoka lakhe abazobe bebonana okokugala
ngga nalo. Pho ezithombeni akunsizwa inyakanyaka! Nalelo lizwi layo mhla elizwa
ocingweni okokugala ungafunga uthi uyalizwa namanje. Sengathi uyayizwa mhla
bexoxa okokugcina isithi, "Sesiyobonana khona-ke ehhotela Sithandwa sami.
Sengilungise yonke into. Angisakwazi ukulinda."

Ekuseni baphinde bahlale njengoba bebehlezi izolo. Lapho ebuyekeza inkulumo
yesoka lakhe uSebenzile amane amoyizele yedwa, ephenduphendula izandla zakhe.
Le nsizwa eyazi isiZulu imane imuthi jejemuzi. Phela uthi angakhathala ukufunda
akhiphe izithombe zesoka lakhe. AmaShona namaNdebele awanasizungu wona
ngoba ayazixoxela. Nayo le nsizwa ayimshiyi isikhathi eside. Akukubi neze.

Akuvumelekile ukukopisha leli phepha Pheqa ikhasi

Imini yonke badamane bekhwelela imiphako uma sebelambile. Babuye baphume
balunguze ngamafasitela lapho sishosholoza sishiya izihlahla nemfuyo ngemuva.
Uthe ebona uSebenzile base beqgala ukunyakaza. Kukhona okuke kwashiwo ugadi.
Habe! Kusho ukuthi sebeyasondela lapho kuphela khona isitimela. "Sisi, sesiyangena
esiteshini lapho sizoxhuma khona ibhasi elizosedlulisela kwaBulawayo. Ithi ngikusize
ukugoqga impahla yakho."

10.1

10.2

10.3

10.4

10.5

10.6

10.7

10.8

10.9

10.10

10.11

10.12

Akuvumelekile ukukopisha leli phepha

Yini ejabulisa uSebenzile njengoba esegibele isitimela nje?
UBen noSebenzile batholana kanjani?
Bhala kube KUTHATHU okukhombisa ukuthi uSebenzile uyintokazi enhle.

Ngabe lokhu okulandelayo kuyiginiso noma akulona iginiso na? Sekela
impendulo yakho.

10.4.1 USebenzile walala ubuthongo esitimeleni ngenkathi ezobonana
nesoka lakhe okokugala.

10.4.2 Bonke abantu ababesebhasini babezwana ngenkulumo.
10.4.3 Yayikude le ndawo uSebenzile ayeya kuyo.

Chaza ukuthi kusho ukuthini lokhu okulandelayo:

10.5.1 ukuvuthwa kwezihlathi

10.5.2 ukubuyekeza inkulumo

10.5.3 ukukhwelela umphako

Wena ukuba wawunguSebenzile wawuzokwenzenjani kufanele uwele umfula
ugcwele usendaweni ongayazi? Sekela impendulo yakho.

Ngabe isihloko sale ndaba siyahambelana yini nokushiwo yindaba? Sekela
impendulo yakho ngamaphuzu AMABILI.

Yikuphi okwenziwa uWanda okukhombisa ukuthi unobuntu? Nikeza
amaphuzu AMATHATHU.

Kusuke kwenzenjani uma umfula uza namabibi nezingodo?
Veza ingwijikhwebu etholakala ekugcineni kwale ndaba emfushane.
USebenzile noBen ayikho into engabahlukanisa. Sekela lesi sitatimende.

Uthini umyalezo otholakala kule ndaba? Chaza.

AMAMAKI ESIQEPHU C:

Pheqa ikhasi

(2)
(2)
3)

(2)
(2)
(2)

(2)
(2)
(2)

(2)

3)

3)
(2)
(2)
(2)

(2)
[33]

ISIQEPHU D: IZINKONDLO

DBE/Novemba 2010

IZINKWAZI ZOTHUKELA/AMAHLOKOHLOKO: EJ MHLANGA NO JJ THWALA

UMBUZO 11
Khetha izinkondlo EZIMBILI kuphela bese uphendula imibuzo.

Funda le nkondlo engezansi bese uphendula imibuzo elandelayo.

Izimomondiya — ZB Gama

1 Ngizibonile ezinhle kakhulu

2 Amalamb'adlile ugobo,

3 Omashayela phezulu bogobo,

4 Ngisho amaNkisimane ansundu

5 Akhuluma asikhiphe ngamakhala,

6 Izintombi zendlu empisholo.

7 Amakhanda agcwele ayachichima,
8 Ulwazi lobuchwepheshe besimanje
9 Izimomondiya ezisebenza zihlezi

10 Yeka iminwe ukuchofoza,

11 Iminwe egijima iye le,

12 Ibuye umuva, iye phambili.

13 Amehlo agqolozele ibhokisi,

14 Iminwe ichofoza amathambo,

15 Ngisho amathambo amhlophe,

16 Aggize ngomnyama umbala,

17 Okomfaniswano wezingane zesikole
18 Zigxumagxuma emabaleni.

19 Ngiyaseshwama isimangaliso seminwe
20 Egidagida phezu kwamathambo,

21 Ngisho amathambo amhlophe

22 Ibhale umlayezo wansondo

23 Yeka ubuciko bekhompyutha,

24 Ubuciko bondlebe zikhanya ilanga.
25 Angiwubonaze umshini oyisimangaliso,
26 Umshini okhuluma buthule,

27 Umshini obuza buthule,

28 Yisimangaliso lesi sakobelungu

29 Esifinyeza umsebenzi umkhulu

30 Simangaliso ubaba homama.

Akuvumelekile ukukopisha leli phepha

Pheqa ikhasi

111 La magama alandelayo achazani ngendlela asetshenziswe ngayo kule
nkondlo:
11.1.1 Amalamb'adlile
11.1.2 Amathambo amhlophe
11.1.3 Ondlebe zikhanya ilanga

11.2 Ngokwale nkondlo ukwenzenjani ukugidagida phezu kwamathambo
amhlophe?

11.3 Phawula ngemigga endimeni/esigabeni sesine ukuthi inamthelela muni
kwisigqi sayo.

11.4 Phawula ngesenzasamuntu esitholakala emggeni wama-26 ukuthi
sikuggamisa kanjani ukubaluleka kwekhompyutha.

115 Bhala ukuxhumana okusekugcineni kwendima yesi-5 bese uyachaza ukuthi
kunamthelela muni kule ndima.

11.6 Chaza ubunkondlo obusetshenziswe endimeni yokugala ekuchazeni
izimomondiya.
NOMA
UMBUZO 12

Funda le nkondlo engezansi bese uphendula imibuzo elandelayo.

Siphukuphuku Ndini — LMMS Madondo

1 Siphuphutheki ndini ungisaphi?

2 Ungithubelezis'okwenkomo yokwebiwa,
3 Kwenzenjani enggondweni yakho?

4 Ujezisa ilungelo owaliphiwa uMdali

5 Lokumelekelela ekudalekeni kwami,

6 Ungidlisa emadlelweni mbumbulu,

7 Uyambuluza ungifunze ubumbulu.

8 Siduphunga ndini ucabangani?

9 Uthini ngemvelaphi yami engingenakuyazi?
10 Ngendlela ongifihlele ngayo ukuyazi

11 Wangifunza obakh'ubumpogabulungu,
12 Ngidedele ngifund'olwami ulimi,

13 Ngivumele ngigonde elami isiko,

14 Ze nami ngikhulise abami ngendlela.

12.1 Le nkondlo inemigga eyi-14. Hloboluni lwenkondlo lolu?
12.2 Tomula igama elisesihlokweni sale nkondlo elikhombisa ukweyisa.

Akuvumelekile ukukopisha leli phepha Pheqa ikhasi

(2)
(2)
(2)

(@)

(2)

(2)

3)

(2v2)
[17%4]

(1)
(1)

12.3 Chaza ukuthi imbongi isho ukuthini ngalokhu okulandelayo:

12.3.1 Ujezisa ilungelo owaliphiwa uMdali (2)
12.3.2 Ungidlisa emadlelweni mbumbulu (2)

12.4 Bhala umugga onenjambamenti otholakala esigabeni sokugala bese usho
ukuthi imbongi iyisebenziseleni. (3)

12.5 Yiluphi uhlobo lokuxhumana olutholakala esigabeni sokugala? Shono ukuthi
lokhu kuxhumana kunamthelela muni kulesi sigaba. (3)

12.6 Kwenziwa yini eminye imigga kule nkondlo igcine ngophawu lokubuza? (2%2)
12.7 Bhala uhlobo Iwesifenqo esisetshenziswe esigabeni sokugala bese usho
ukuthi sibe namthelela muni emgondweni wenkondlo. (3)
[17Y%]
NOMA
UMBUZO 13

Funda le nkondlo engezansi bese uphendula imibuzo elandelayo.

Sezibuya Inhlazane — SB Mlambo

1 Sezibuy'inhlazane

2 Sekuggiggwa namagula

3 Sekusikhathi sikleza.

4 Kusesibayeni solwazi

5 Kusengwa amabhinikazi

6 Kusengwa iziggala.

7 Kuyaphithizela ubuyaluyalu

8 Ayagcwala amathunga kuyathululwa
9 Kwabanye ziwakhahlel'egcwele.
10 Kusesibayeni solwazi

11 Sengathi ngumbondo neminjonjo
12 Bazozuza selithambama.

13 Asegcwalisile bayakikizela

14 Sebeyeke imiyeko yokungoba
15 Imiyeko bayithole sebeqgedile.

16 Izehluleki seziyabanyonkoloza
17 Zibabeka izici bengenazo

18 Kuthiwa bayazidla!

Akuvumelekile ukukopisha leli phepha Pheqa ikhasi

19 Sebezizuzele izagheghe

20 Abasayikwephula muntu!

21 Yisinkwa sabo!

22 Nani enisashay'umphehlu

23 Yalelani nabanye abantu

24 Ngamaghinga okusenga le nkomazi

13.1 Khetha impendulo efanele kulezi ezinikeziwe kubakaki:

13.1.1 Sezibuya inhlazane ( izinkomo, amahhashi, izimbogolo).

13.1.2 Sebezizuzele izagheghe ( zamahewu, zamanzi, zamasi).

13.1.3 Kuthiwa bayazidla okusho ukuthi (bayazihleka, bayazighenya,
bayazikhalela).

13.2 Yisiphi lesi sibaya solwazi okukhulunywa ngaso endimeni yesine?

13.3 Bhala uhlobo lokuxhumana olutholakala endimeni yesibili, bese unika
nesibonelo sakhona. Chaza ukuthi lokhu kuxhumana kunamthelela muni kule
ndima.

13.4 Phawula ngenjambamenti etholakala endimeni yesithupha bese usho ukuthi
imbongi iyisebenziseleni.

13.5 Siwulolonga kanjani umgondo wenkondlo lesi sifenqo?

"... Sengathi ngumbondo neminjonjo™

13.6 Chaza ubunkondlo obusetshenzisiwe ukuthi bukhombisa kanjani imizwa
yembongi kule nkondlo.

13.7 Bhala amagama AMABILI asenkondlweni akhombisa lokhu:

Akuvumelekile ukukopisha leli phepha

13.7.1 Ukushona kwelanga (esigabeni sesi-4).
13.7.2 Ukujabula kwabesifazane (esigabeni sesi-5).

NOMA

Pheqa ikhasi

(1)
(1)

(1)

(1)

(4)

3)

(2)

(2%2)

(1)
(1)
[17%]

UMBUZO 14

Funda le nkondlo engezansi bese uphendula imibuzo elandelayo.

Nonkululeko — NC Makhanya

1 Nonkululeko ntokaz' enhle,

2 Kad' ufunwa nkalo zonke,

3 Imilomo ingavalwa ngawe,

4 Ufunw'ezintabeni zasemaweni,

5 Ufunw' emagqumeni nasezigodini,

6 Nambhla ufunyenwe ntokazi enhle.

7 Nonkululeko ntokaz' enhle,

8 Ufunwe ngaphesheya nanganeno,

9 Wafunwa kuyo yonk' i-Afrika,

10 Wafunwa kuyo yonk' i-Eshiya,

11 Wafunwa kuyo yonk' iYurophu,

12 Wafunwa kuyo yonk' iMelika.

13 Nonkululeko siphalaphala sika-Afrika,

14 Ukufika kwakho kuleth' intokozo,

15 Yesul' izinyembezi zeminyaka,

16 Namubhla sisin' umphigilo,

17 Sishay' indlamu, sichway' umchwayo,

18 Sisin' umphendu, sisin' umqokozo.

19 Nonkululeko ntokaz' enhle

20 Ulindwe ngokukhul' ukubekezela,

21 Ulindw' abanewenu bozalo,

22 Baguquk' imilalandle kweziny" izinkalo,

23 Beggok' izinxibi kwamany' amagquma,

24 Baguquk' iziduli zaphakade kwelemiphafa.

25 Nonkululeko ntokaz' enhle,

26 Ukufika kwakho kufana

27 Nokughamuka kwenhlamvu yelanga,

28 Ewukukhanya kwaphakade.

29 Ubukhona bakho bush' ukuhlabana

30 Okuyosala kungumlando waphakade.

31 Nonkululeko ntokaz' enhle,

32 Uzel' uNokuthula sethaba,

33 Wazal' uNtuthuko sethaba,

34 Wazal' uNobuhle sethaba,

35 Wazal' uNolubambiswano sethaba,

36 Phila njalo ntokaz' enhle!

Akuvumelekile ukukopisha leli phepha Pheqa ikhasi

37 Nonkululeko ntokaz' enhle,

38 Mana njalo kuleyo nqubo,

39 Qhubeka njalo kuleyo migomo,

40 UNolucwasano mfak' inhlanekele,

41 UNoluphithano mkhomb' indlela,

42 UNomagili mfundis' isifundo

14.1 Bhala izindawo EZINTATHU zemvelo ezitholakala endimeni yokuqgala lapho
kufunwe khona uNonkululeko.

14.2 lyiphi le ndawo yanganeno evezwe emggeni wesi-8?

14.3 Bhala phansi impindwa esetshenziswe enkondlweni bese uyasho ukuthi ibe
namthelela muni emgondweni wale nkondlo.

14.4 Hlobo luni lokuxhumana olusetshenziswe endimeni yesibili, futhi lunamthelela
muni emgondweni wale ndima?

14.5 Phawula ngemigga yale nkondlo ukuthi inamthelela muni esigqini.

14.6 Chaza ubunkondlo obuvezwa umugga wama-26 kanye nhomugga wama- 27.

14.7 Shono izinto EZIMBILI ezisendimeni yokugcina uNonkululeko afanele

azinqobe.

AMAMAKI ESIQEPHU D:
AMAMAKI ESEWONKE:

Akuvumelekile ukukopisha leli phepha

3)
(2)

3)

3)
(2)
(2%2)
(2)
[17%4]

35
70



